
ATARIKOA

Osasunaren Mundu Erakundeak (OME) ingurumen-arrisku garrantzitsutzat jotzen du airearen kutsadura.

Besteak  beste,  uste  du  kutsadura  atmosferikoa  murrizteak  lagundu  egin  dezakeela  istripu  zerebro-

baskularrek,  biriketako  minbiziek  eta  pneumopatia  kroniko  eta  akutuek  (asmak,  besteak  beste)

eragindako erikortasuna jaisten.

Europar Batasunaren kezka eta helburuen artean dago ingurumen-kalitatea hobetzea. XXI.  mendean

sartu  baino  lehen ere:  Kontseiluaren 96/62/EE Zuzentaraua,  1996ko  irailaren 27koa,  giroko airearen

kalitatea ebaluatu eta kudeatzeari buruzkoa. Bide beretik gehitu zaizkio arau aitzindari hari gaur egun

indarrean  dauden  bi  hauek:  batetik,  Europako  Parlamentuaren  eta  Kontseiluaren  2004/107/EE

Zuzentaraua —2004ko abenduaren 15ekoa, giroko airean dauden artseniko, kadmio, merkurio, nikel eta

hidrokarburo  aromatiko  poliziklikoei  buruzkoa—.  Eta,  bereziki,  2008/50/EE  Zuzentaraua,  Europako

Parlamentuaren  eta  Kontseiluaren  2008/50/EE  Zuzentaraua  —2008ko  maiatzaren  21ekoa,  giroko

airearen kalitateari eta Europan aire garbiagoa izateari buruzkoa—. Azken horrek giroko airean dauden

partikula  kutsagarriak  arautzen  ditu,  batez  ere  elementu  hauei  dagokienez:  sufre-  eta  nitrogeno-

oxidoaren, karbono monoxidoa, beruna eta ozonoa.

Saint-Denis  hirian  sinatu  zen  Hirian  Giza  Eskubideak  Babesteko  Europako  Gutuna,  2000.  urtean.

Agiriaren XVIII. eta XX. artikuluetan xedatzen da, batetik, herritarrek ingurumenaz gozatzeko eskubidea

dutela,  eta,  bestetik,  kutsadura  prebenitzearen  eta  motordun  ibilgailuen  zirkulazioa  kontrolatzearen

aldeko  politikak  xedatu  beharra  dagokiela  udal-agintariei,  ingurumena  errespetatuko  eta  ibilgailu  ez-

kutsagarrien erabilera sustatuko duten politikak, alegia.

Parisko Hitzarmenaren (2015) helburua klima-aldaketaren mehatxuaren aurrean munduaren erantzuna

sendotzea  da;  Hitzarmenaren  2.  Artikuluan  bi  konpromiso  zehazten  dira:  batetik,  munduaren  batez

besteko tenperaturaren igoera industriaurreko mailekiko oso azpitik mantentzekoa —2 ºC baino dezentez

gutxiago—;  eta,  bestetik,  tenperaturaren  igoera  industriaurreko  mailekiko  1,5 ºC-ra  mugatzeko

ahaleginekin jarraitzekoa.

Parisko Hitzarmenaren 7. artikuluan egokitzapenari buruzko mundu-mailako helburua ezartzen da, zein

erresilientzia sendotzean eta klima-aldaketarekiko kalteberatasuna murriztean baitatza, hartara garapen

iraunkorra sustatu eta egokitze-erantzun egokia eman ahal izateko. Artikulu horretan bertan aitortzen da

egokitzapena  mundu  osoaren  erronka  dela,  eraginak  maila  askotan  dituena  (maila  nazioartekoan,

nazionalean,  nazio-azpikoan  eta  tokikoan),  eta  —are  garrantzitsuagoa—,  klima-aldaketa  arintzeko

neurrietan sakontzeak murriztu egin dezakeela egokitze-ahaleginetan aritu beharra.

Nazio Batuek ere egin dute ekarpenik: 2015eko irailaren 25ean Garapen Jasangarrirako Helburuen 2030

Agenda onetsi zuen Nazio Batuen Batzar Nagusiak. Agendak baitan hartzen ditu garapen jasangarriaren

17 helburu eta  169 helmuga integratu,  garapen jasangarriaren hiru  dimentsioak uztartzen dituztenak

(dimentsio  soziala,  ekonomikoa eta  ingurumenekoa).  2030 Agenda egintza-plan bat  da,  xede duena,

besteak beste, gure planeta narriaduraren kontra babestea, eta klima-aldaketari aurre egiteko premiazko

neurriak  abiaraztea,  horien  bidez  planeta  oraingo  eta  etorkizuneko  belaunaldien  beharrak  ase  ahal

izateko gauza izan dadin. Adierazpenak berak dio estatu sinatzaileetako erakunde publiko, pribatu eta

zibil guztiek ekingo diotela 2030 Agendaren egintza-planari.

Bestalde, 2030 Agendak —genero-berdintasunari buruzko 5. helburu espezifikoaz gain—, zeharka ere

integratzen du genero-ikuspegia,  Garapen Jasangarrirako Helburu (GJH) gehienetan horren inguruko

helmuga espezifikoak txertatzen baitira.  Izan ere,  genero-ikuspegia  txertatzea du printzipio  orokorren

arteko  bat  1/2023  Legegintzako  Dekretuak,  martxoaren  16koak,  Emakumeen  eta  gizonen

berdintasunerako eta emakumeen aurkako indarkeria matxistarik gabe bizitzeko Legearen testu bategina

onartzen duenak.  Hala izanik,  Legegintza Dekretu horrek genero-ikuspegia beren politika eta ekintza

guztietan  txertatzea  eskatzen  die  botere  publikoei,  horietan  guztietan  ezar  dadin  desberdinkeriak

ezabatzeko eta emakumeen eta gizonen berdintasuna sustatzeko helburu orokorra.

Espainiako  Konstituzioaren  45.1  artikuluaren  arabera,  “Guztiek  dute  pertsonaren  garapenerako

ingurumen egoki batez gozatzeko eskubidea, bai eta hura zaintzeko betebeharra ere”, eta 43.1 artikuluak

“osasunaren babeserako eskubidea” aitortzen du.

Toki Jaurbidearen Oinarriak arautzen dituen apirilaren 2ko 7/1985 Legearen 25.2 artikuluak xedatzen du

udalerriek —betiere Estatuko eta autonomia erkidegoetako legedian ezarritako moduan—, eskumenak

bete  behar  dituztela  hiriko-ingurumeneko  alorrean  (eta,  berariaz,  hiriguneetako  kutsadura

atmosferikoaren  aurkakoan),  bai  eta,  berariaz,  trafikoaren,  ibilgailuen  aparkamenduaren  eta

mugikortasunaren  alorretan,  zeinak  barnean  hartzen  baitu  hiri-bideetan  ibilgailuen  eta  pertsonen

zirkulazioaren antolaketaren kudeaketa.

Ezin dugu ahaztu, bestalde, Osasun Publikoari buruzko urriaren 4ko 33/2011 Lege Orokorraren 27.2.

artikulua,  zeinak  xedatzen  baitu  administrazio  publikoek  —betiere  beren  eskumenen  esparruan—

herritarren  osasuna babestu  behar  dutela,  ingurumenean eta  elikagaietan  dauden arriskuen  gainean

eragiten duten jarduera eta zerbitzuen bidez, eta, horretarako, biztanleei eragin diezaieketen osasun-

arriskuak kudeatzea ahalbidetzen duten zerbitzuak eta jarduerak hedatu behar dituztela.

Airearen kalitateari eta atmosfera babesteari buruzko azaroaren 15eko 34/2007 Legearen 16.4 artikuluak

xedatzen du toki-erakundeek, planak eta programak egin ditzaketela —betiere beren eskumenen

esparruan— araudian ezarritako mailak bete ahal izateko, eta aukera ematen die trafikoa erabat edo

partzialki  murrizteko  neurriak  hartzeko,  besteak  beste  gehien  kutsatzen  duten  ibilgailuei  murrizketak

ezartzeko.

Trafikoari,  ibilgailu  motordunen  zirkulazioari  eta  bide-segurtasunari  buruzko  Legearen  testu  bategina

onartzen  duen  urriaren  30eko  6/2015  Legegintzako  Errege  Dekretuaren  7.  artikuluak  ibilgailu  jakin

batzuei hiri barruko bideetako sarbidea murrizteko eskumena ematen die udalerriei, ingurumen-arrazoiak

tarteko.  Horrez gain,  18. artikuluak eskumena ematen die ibilgailu guztiei  nahiz jakin batzuei hainbat

bideetan sartzea debekatzeko, edo bide jakin batzuk ixteko, betiere ingurumen-arrazoiak tarteko direla.

Horrez gain, Klima Aldaketari  eta Trantsizio Energetikoari buruzko maiatzaren 20ko 7/2021 Legearen

14.3  artikuluak  hiri-mugikortasun  jasangarrirako  planak  ezartzera  derrigortzen  ditu  50.000  biztanletik

gorako udalerriak. Hain zuzen ere, mugikortasunaren ondoriozko isuriak murriztea ahalbidetuko duten

neurriak abian jartzera behartzen ditu tamaina hartako udalerriak, gutxienez Emisio Gutxiko Eremuak

ezartzera  —artikulu  horrek  berak  neurri  berbera  betetzera  derrigortzen  ditu  baita  20.000  biztanletik

gorako udalerriak, Airearen kalitatea hobetzeari buruzko urtarrilaren 28ko 102/2011 Errege Dekretuan

araututako  kutsatzaileen  muga-balioak  gainditzen dituztenean—.  Horrez  gain,  hiriko  kutsadura-mailak

Osasunaren  Mundu  Erakundeak  (OME)  gomendatutakoetara  hurbilarazteko,  airearen  kalitateari

dagokionez legez ezarritako muga-balioak betetzeko,  eta  klima-aldaketaren ondorioak murrizteko ere

agintzen  die  halako  hiriei.  Gainera,  Gasteizen  ibilgailuen  trafikoaren  kudeaketaren  eraginkortasuna

hobetzen eta arrazionalizatzen lagunduko du.

Oinarri  bat  eta  bakarra  dute  Emisio  Gutxiko  Eremuen  gaineko  zehapen-prozedurak  zein  zehapen-

araubideak, alegia, Trafikoari, ibilgailu motordunen zirkulazioari eta bide-segurtasunari buruzko Legearen

testu bategina onartzen duen urriaren 30eko 6/2015 Legegintzako Errege Dekretuaren “Arau-hauste oso

astunak” izeneko 76. artikuluaren z3) apartatua.

Ordenantza  hau  Administrazio  Publikoen  Administrazio  Prozedura  Erkidearen  urriaren  1eko  39/2015

Legearen 129. artikuluan jasotzen den erregulazio onaren printzipioei jarraiki osatu da. Bereziki, premia-

eta efikazia-printzipioak betetzen dira; izan ere, uste da ordenantza onestea dela tresnarik egokiena lortu

nahi den helburua erdiesteko: Gasteizen ibilgailu  motordun jakin batzuen zirkulazioa murriztea, hartara

airearen  kalitatea  eta  soinu-ingurumena  hobetzen,  klima-aldaketa  arintzen,  eta  garraiobide

iraunkorragoen bidean aldaketa bultzatzen laguntzeko.

Proportzionaltasun-printzipioa betetzat  jotzen dugu,  ordenantzak bete  beharreko beharrei  erantzuteko

ezinbesteko erregulazioa jasotzen duelako, eta ez duelako —ezinbestekoez gain— hartzaileen eskubide

zein betebeharrak murrizten duen neurririk batere xedatzen.

Segurtasun  juridikoaren  printzipioa  bermatuta  dago,  araua  gainerako  ordenamendu  juridikoarekin

koherentea den aldetik: hantxe bertan integratzen da, eta hura bera du sorburu.

Premia- eta efikazia-printzipioak ere betetzen dira, uste baita printzipio horiek onartzea dela eskuratu nahi

den helburua lortzeko tresnarik egokiena, alegia, udalerrian ibilgailu motordun jakin batzuen zirkulazioa

murriztea, hartara airearen kalitatea hobetzeko eta berotegi-efektuko gasen emisioa murrizteko.

Bestalde,  kutsadura  akustikoa  ingurumen-arazo  nagusietakoa  da,  Osasun  eta  Ingurumen  Plan

Estrategikoaren  (PESMA)  arabera.  Plan  hori  Osasun  Ministerioak  onartu  zuen  2021eko  azaroan,

Trantsizio Ekologikorako eta Erronka Demografikorako Ministerioarekin koordinatuta. Beste hainbat agirik

ere aipatzen dute zarata ingurumen- eta osasun-arazo garrantzitsu gisa. Esaterako, OMEren Europako

Eskualde  Bulegoak  2018an  argitaratu  zituen  Europako  eskualderako  ingurumen-zaratari  buruzko

jarraibideak,  «Airean,  uretan  eta  lurzoruan  zero  kutsadura»  izenpean  Europar  Batasunak  2021eko

maiatzean argitaratu zuen jardunbide-planak, eta AEMAk 2020ko urtarrilean argitaratu zuen Europako

ingurumen-zaratari buruzko txostenak. Azken txosten horren arabera, Europan 12.000 heriotza goiztiar

gertatzen dira urtean, etengabe ingurumen-zarataren eraginpean egotearen ondorioz.

Kutsadura  akustikoak  eta  atmosferikoak  iturri  bat  eta  bera  izaten  ohi  dute  sarri  askotan,  batez  ere

hirietan,  ibilgailuen zirkulazioa,  alegia.  Beraz,  garrantzitsua da bi  arazo horiei  modu koherentean eta

koordinatuan heltzea, eta hartutako neurrietan ingurumen-onura eta eraginkortasun handienak bilatzea.

Emisio Gutxiko Eremuaren (EGE) helburua da, lehenik eta behin, trafikoak sortzen duen zarata murriztea,

osasun  publikoa  hobetzea,  garraio  publikoaren,  bizikletaren  eta  motorrik  gabeko  beste  garraiobide

batzuen erabilera sustatzea, eta berotegi-efektuko gasen emisioa murriztea.

Azkenik,  eta  gardentasun-printzipioaren  bidetik,  lege-mailako  arau  eta  erregelamenduak  osatzeko

prozeduran  herritarren  partaidetzaren  bidera  jo  izan  dugu,  hain  zuzen  ere  xedapen  arauemaileak

izapidetzeko Gasteizko Udalaren webgunearen bidez kontsulta publikoaren izapidea aurreikusten duen

urriaren 1eko 39/2015 Legearen 133. artikulura.

Gasteizko 2021-2025 aldirako Mugikortasun Iraunkorraren eta Espazio Publikoaren Planak superetxadien

ereduan  (zein  superetxadi  zentral  baten  inguruan  egituratzen  baita)  sakontzea  aurreikusten  du.

Superetxadi  zentral  horrek  badu  dagoeneko  trafiko-murrizketarik;  besteak  beste,  kameren  bidezko

sarbide-mugak  daude  Zabalgunean,  eta  zamalanetarako  zirkulazio  mugatua  Alde  Zaharreko  zenbait

kaletan.  EGEaren  perimetroa  bat  dator  MIEPPen  aurreikusitako  superetxadi  zentralaren

perimetroarekin. Horrez gain, MIEPPen jardunbideen artean EGE bat ezartzea jasotzen da, eta horren

irismena aztertzeko eta garatzeko azterlan bat egitea.

2022ko ekainean, «Gasteiz hirian Emisio Gutxiko Eremu (EGE) bat zehaztu eta diseinatzeko azterlana»

egin  zen.  Azterlan  horretan,  EGEaren  barruan  Egoiliarren  Lehentasuneko  Eremu bat  (ELE)  sortzea

aurreikusten da, erdiko superetxadiarekin bat datorrena, eta, ondoren, ingurumen-arloko TAOa sortzea

eta  handitzea.  Azterlan  horretan  EGEaren  hainbat  faktore  sozioekonomikori  buruzko  karakterizazioa

egiten da, aurreikusitako neurriek trafikoan izan dezaketen eragina aztertzen da, eta gas kutsatzaileen

emisioen murrizketa zenbatesten da.

Abenduaren 27ko 1052/2022 Errege Dekretuak proiektu tekniko bat egiteko betebeharra ezarri zuen, bai

eta ibilgailuen kutsatzeko ahalmenaren arabera zirkulazio-murrizketak ezartzekoa ere.

EGEa arautzeko ordenantza onetsi aurretik, proiektu teknikoa osatu eta onetsi zen (2024ko uztailaren

12an), non Emisio Gutxiko Eremuak arautzen dituen abenduaren 27ko 1052/2022 Errege Dekretuaren I.

eranskinean ezarritakoa jaso baita.

Abenduaren  27ko  1052/2022  Errege  Dekretu  horrek  Estatu  osoan  Emisio  Gutxiko  Eremuak  (EGE)

sortzeko lege-oinarriak ezartzen ditu. Eremu horietan murriztu egiten zaie ibilgailu motordun kutsagarriei

sarbidea, airearen kalitatea hobetzeko, kutsadura akustikoa murrizteko eta klima-aldaketaren ondorioak

arintzeko asmoz. 

1052/2022  Errege  Dekretuak  lege-esparru  argi  eta  malgua  ematen  du  Emisio  Gutxiko  Eremuak

ezartzeko, zein funtsezko tresnatzat jotzen baititu hirietako bizi-kalitatea hobetzeko eta klima-aldaketari

aurre egiteko. 

Ordenantza  hau  hiru  paragrafo  gorago  aipatutako  proiektu  teknikoan  oinarritzen  da,  eta  hura  du

garatzeko abiapuntu, xedatzen duen neurriari  beharrezko arau-estaldura ematen baitio. Horrenbestez,

ordenantza da EGEak ezartzeko oinarrizko esparru arautzailea, eta EGEek airearen kalitatearen, klima-

aldaketaren, energia-eraginkortasunaren eta zarataren arloan bete behar dituzten gutxieneko baldintzak

biltzen ditu, baita Proiektu Teknikoaren gutxieneko edukia ere. 

Horrez gain,  ordenantza bat  dator  gure hirian indarrean dauden gainerako plan estrategikoekin,  eta,

horrenbestez,  Emisio  Gutxiko Eremuak honako hauek bideratzen lagunduko du:  2030rako Gasteizko

Airearen Kalitate Estrategia (KLIMA 2050), Klima eta Energia Jasangarriko Ekintza Plana (KEJEP 2030),

Gasteizko Soinu Giroa Hobetzeko Ekintza Plana (SGHEP 2019-2023), eta Gasteizko 2022-2027 Osasun

Plana.

Egiturari eta edukiari dagokienez, Ordenantza honek hogei artikulu ditu, honela banatuta: Atariko Titulu

bat, bi Titulu (bakoitza bi kapitulutan banatua), lau xedapen gehigarri, xedapen iragankor bat, bi azken

xedapen, eta 2 eranskin. Eranskin horietako bat EGEaren lurralde-eremuaren mugaketari buruzkoa da,

eta bestea DGTk ingurumen-bereizgarriei eta Emisio Gutxiko Eremuaren seinaleztapenari buruzkoa. 

Atariko  Tituluak legearen  xedapen  orokorrak  jasotzen  dir:  xedea  eta  helburua,  aplikazio-eremua,

ordenantzaren ondorioetarako garrantzitsuenak diren kontzeptuen definizioak, eta udal-eskumena. 

I.  Tituluan printzipio  gidariak,  aplikazio-eremua,  eta  Administrazioari  zein  gizarteari  atmosfera-

ingurunearen  zaintzan  eta  babesean  dagokien  erantzunkidetasuna  aipatzen  dira.  Horien  artean,

administrazioak esku hartzeko neurriak daude: Gasteizko Emisio Gutxiko Eremuan ibilgailu  motordun

kutsakorrenek  sartzea  eta  zirkulatzea  debekatzea,  aparkatzea  murriztea,  salbuespen-kasuak.  Horrez

gain,  kasu  berezi  jakin  batzuetarako  salbuespenen eta  baimen espezifikoen  araubidea  arautzen  da.

Azkenik, kontrol-sistema eta EGEaren seinaleztapena ere jorratzen ditu I. Titulu horrek.

II. Tituluak arau-hausteei eta zehapenei zein zehapen-prozedurari buruzko xedapenak jasotzen ditu.

I.  Xedapen  Gehigarriak Gasteizko  Udalaren  eta  Emisio  Gutxiko  Eremuan  inplikatutako  gainerako

administrazio publiko, organismo eta erakundeen arteko lankidetza jorratzen du.

II. Xedapen Gehigarriak arau-hausteen eta zehapenen taula jasotzen du.

III. Xedapen Gehigarriak Gasteizko Udalak baliatuko duen informazioko datu pertsonalei eman beharreko

babes berebizikoa aipatzen du.

IV.  Xedapen  Gehigarriak Egoiliarren  Lehentasuneko  Eremuaren  (ELE)  funtzionamendu-gidalerroen

onespena arautzen du.

Xedapen Iragankorrean ibilgailu motordunen sarbide- eta zirkulazio-murrizketak aldi batean aplikatzeko

araubidea ezartzen da.

Azken  xedapenetan  lehenak Emisio  Gutxiko  Eremuaren  (EGE)  eta  Lurrazaleko  Aparkaldi  Mugatuko

Zerbitzua arautzen duen Ordenantzaren (TAO) berrikuspena eta aldaketa arautzen ditu.

Azken xedapenetan bigarrenak arauaren argitarapena eta indarrean jartzearen berri ematen du.

Eranskinetako batean Gasteizko Emisio Gutxiko Eremua (EGE) aplikatuko den lurralde-eremua definitu

eta  mugatzen da,  eta,  bestean,  ingurumen-bereizgarriak  eta  Emisio  Gutxiko  Eremua seinaleztatzeko

bidea zehazten, kasu bietan Trafiko Zuzendaritza Nagusiaren (DGT) arabera.

ATARIKO TITULUA.- XEDAPEN OROKORRAK

1. artikulua.- Xedea eta helburuak

1.- Udal-ordenantza honek Gasteizko udalerrian Emisio Gutxiko Eremuaren (aurrerantzean EGE) sorrera

eta kudeaketa ezartzen du, Klima Aldaketaren eta Trantsizio Energetikoaren maiatzaren 20ko 7/2021

Legean eta beste arau batzuetan xedatutakoaren haritik.

2.-  Ordenantzaren  helburuak  dira:  ingurumen-kutsadura  murriztea,  airearen  eta  osasun  publikoaren

kalitatea  zaintzea  eta  hobetzea,  hiriko  kutsadura-mailak  Osasunaren  Mundu  Erakundeak  (OME)

gomendatutakoetara  hurbilaraztea,  airearen  kalitateari  dagokionez  legez  ezarritako  muga-balioak

betetzea, eta kutsadura akustikoa murriztea.

2. artikulua.- Ordenantza hau aplikatuko den lurralde-eremua

Eranskinean  jasotzen  da  ordenantza  hau  aplikatuko  den  lurralde-eremuaren  mugaketa,  zein  Emisio

Gutxiko Eremuaren proiektu teknikoan zehaztu baita.

3. artikulua.- Definizioak

Ordenantza honi dagozkionetarako, aintzat hartu behar dira definizio hauek: 

a)  Emisio  Gutxiko  Eremua  (EGE):  Hala  deitzen  zaie  administrazio  publikoek,  beren  eskumenak

baliatuta, haien menpeko lurralde barruan mugatutako eremu jakin batzuei, non ibilgailu  motordunekin

sartzeko,  zirkulatzeko  eta  aparkatzeko  murrizketak  ezartzen  baitira,  airearen  kalitatea  hobetzeko  eta

berotegi-efektuko  gasen  isuriak  arintzeko  xedez,  betiere  aintzat  hartuta  indarrean  den  Ibilgailu

motordunen Erregelamendu Orokorrean isuriaren arabera osatutako ibilgailu-sailkapena.

b)  Ibilgailu  motorduna:  Motor  bidez  propultsatzen  den  ibilgailua.  Definizio  honetatik  kanpo  daude

ziklomotorrak, tranbiak, mugikortasun murriztuko pertsonentzako ibilgailuak, pedalei eragiteko laguntza

duten bizikletak eta mugikortasun pertsonaleko ibilgailuak.

c) Gasteizko Mugikortasun Iraunkorraren eta Espazio Publikoaren Plana (MIEPP): Hiri-mugikortasun

iraunkorreko udal-politikaren helburuak lortzeko beharrezkoak diren jarduerak biltzen dituen oinarrizko

agiria.

d) Egoiliarren Lehentasuneko Eremua (ELE): Hala deitzen zaie hirigune jakin batzuei —EGE baten

barnean  daudela  zein  ez—,  zeinean  ez-egoiliarrei ibilgailu  motordunekin sartzeko,  horien  barruan

zirkulatzeko eta horietan aparkatzeko murrizketa-neurriak aplikatzen baitzaizkie, hartara gune horietako

bideen erabilera iraungarria  izan dadin zaintzeko eta kutsadura akustiko zein atmosferikoaren mailak

gutxiarazteko  asmoz,  baina  hornikuntza  eta  zerbitzuetako  ibilgailuei  eremu horietan  sartzea  eragotzi

gabe, beharrezkoak diren aldetik.

e)  Gehien  kutsatzen  duten  ibilgailu  motordunak: "Bi  baldintza  hauek  betetzen  dituzten  ibilgailu

motordunak: a) L, M edo N. kategorietakoa izatea; b) Inolako ingurumen-bereizgarririk ez izatea, ibilgailu

motordunen ahalmen kutsatzailearen araberako sailkapenean jasotakoen artekorik.  Abenduaren 23ko

2822/1998 Errege Dekretuak onartutako Ibilgailuen Erregelamendu Orokorraren II. Eranskinean jasotzen

da sailkapen hori, abenduaren 23ko 2822/1998 Errege Dekretuak onartutako Ibilgailuen Erregelamendu

Orokorraren  II.,  XI.  eta  XVIII.  eranskinak  aldatzen  dituen  uztailaren  27ko  PCI/810/2018  Aginduak

emandako idazketan".

Ordenantza honetan sigla hauek erabiliko dira:

EGE Emisio Gutxiko Eremua
ELE Egoiliarren Lehentasuneko Eremua
DGT

(gaztelaniaz) Trafikoko Zuzendaritza Nagusia
IEO Ibilgailuen Erregelamendu Orokorra
IE Trafikoko Buruzagitza Nagusiaren ibilgailuen erregistroa
BGM Baimendutako Gehieneko Masa
TAO Lurrazaleko Aparkaldi Mugatuko Zerbitzua arautzen duen Ordenantza
MUP Mugikortasun Urriko Plaza
VTC

(gaztelaniaz) Errentamenduzko Gidaridun Turismoa
HLB Herritarrei Laguntzeko Bulegoa
APP Web/mugikor aplikazioa
EJZ Ekonomia Jardueren gaineko Zerga
TMIZ Trakzio Mekanikoko Ibilgailuen gaineko Zerga
OHZ Ondasun Higiezinen gaineko Zerga
IPREM

(gaztelaniaz)

Ondorio Askotarako Errenta-adierazle Publikoa

MPI Mugikortasun Pertsonaleko Ibilgailua

4. artikulua.- Udal-eskumena

Legeria  orokorrak  zein  alorrekoak  ematen  dizkion  eskumenen  arabera,  Udalari  dagokio  ingurumen-

arrazoien kariaz hiri-bideetan zenbait ibilgailuren zirkulazioa murriztea, bai eta ibilgailu jakin batzuei edo

guztiei sartzea erabat edo partzialki debekatzea zein hiri-bide bide jakin batzuk ixtea ere. 

Era berean, Udalari  dagokio Gasteizko udalerrian airearen kalitatea babesteko, kutsadura-arriskuaren

aurrean osasun publikoa babesteko eta —hala behar izatera— trafikoa arautu eta antolatzeko neurri

bereziak hartzea.

I. TITULUA.- AIREAREN KALITATEAREN BABESA

I. KAPITULUA.- PRINTZIPIO OROKORRAK

5.- artikulua.- Ordenantza hau arautzen duten printzipioak

Hauek dira EGEaren araubidea gidatzen duten printzipio iradokitzaileak: 

a) Ibilgailu  motordunen zirkulazioak  sortzen  dituen  emisio  kutsatzaileak,  berotegi-efektuko  gasak  eta

zarata murriztea, hartara herritarren osasun publikoa hobetzeko. 

b) Erantzukidetasun  publiko-pribatua  sustatzea,  atmosferaren  kalitatea  hobetzeko  eta  garraiobide

iraungarriagoak bultzatu eta erabiltzeko bidean. 

Gasteizko Udalaren betebeharra da herritarren osasuna zaintzea eta ingurumena garbi, osasungarri eta

iraungarri  mantentzea.  Bestalde,  arlo  pribatuaren  erantzukizuna  da  ordenantza  honetan  aipatutako

helburuak lortzeko gidalerro publikoak betetzea. 

c) Genero-ikuspegia eta diskriminaziorik eza. 

Udalaren ardura da EGEan genero-berdintasunerako udal-politika txertatzea, berdintasun-planei eta 

sektoreko araudi aplikagarriari jarraiki. 

d) Gasteizen mugikortasun iraungarria sustatzea, betiere mugikortasun-planaren arabera.

6. artikulua.- Aplikazio-eremua

1.-  Ordenantza  honetako  aginduen  menpe  egongo  dira  udal-mugartean  zirkulatzen  duten  ibilgailu

motordun  guztiak,  bertan  xedatzen  diren  salbuespenak  gorabehera;  nolanahi  ere,  aldi  baterako

murrizketen  salbuespenak ezarri  ahal  izango dira,  baldin  eta  bateragarriak  badira  indarrean  dagoen

Tokiko Gobernu Batzarrak onartutako EGEaren Proiektu Teknikoan ezarritako helburuekin.

EGEaren  ezarpena  koherentea  izan  behar  da  airearen  kalitatea  planifikatzeko  eta  zarataren  aurka

egiteko udal-tresnekin, bai eta Gasteizko Mugikortasun Iraunkorraren eta Espazio Publikoaren Planean

jasotako neurriekin ere, eta horiekin guztiekin integratuta egon behar du.

2.-  Araututa  egongo  da  EGE  /  ELE  eremu  barruan  ibilgailu motordunek zirkulatzeko  zein  eremuko

perimetroaren barruko kaleetan lurrazalean aparkatzeko aukera, betiere kutsatzeko ahalmenaren arabera

IEOk  ezartzen  duen  ibilgailu  motordunen sailkapenaren  arabera,  bai  eta  ibilgailu  motordun horien

funtzioaren eta EGE / ELE eremura sartzeko beharraren arabera. 

EGEaren perimetro barrura sartzerik eta perimetro horren barruko kaleetan zirkulatzerik izango dute, bai

eta bide publikoetan lurrazalean aparkatzerik ere, ordenantza honen 10. artikuluan aurreikusitako

 ingurumen-bereizgarrien baldintzak betetzen dituzten ibilgailuek, Xedapen Iragankorrean eta ELEaren

funtzionamendu-jarraibideetan ezarritako epeetan.

3.- Gainera,  EGEan  sartzeko,  zirkulatzeko  eta  aparkatzeko  aldi  baterako  baimena  izango  dute

ordenantza honen 10. artikuluan jasotako salbuespenak betetzen dituzten ibilgailu motordunek, baldin eta

10. artikuluan arautzen den EGE / ELE eremuan baimendutako ibilgailu  motordunen udal-erregistroan

inskribatuta badaude.

4.- Oro har, erregistro horretan inskribatutako ibilgailu  motordunek aldi baterako mugatutako baimenak

jasoko  dituzte,  baldin  eta  salbuespen gisa  eta  egun jakin  batera  arte  justifikatzen  badira.  Baimenak

ondorio iraunkorrak edo etenak (hilabeteetan, egunetan edo orduetan neurtuta) izan ditzake, ordenantza

honen 10. artikuluan ezarritakoaren arabera.

5.- EGEra sartzeko baimenak ez du gaitzen ELEra sartzeko; izan ere, ELEan sartzeko berariazko baimen

berezia behar da.

II. KAPITULUA.- ESKU-HARTZE ADMINISTRATIBOKO NEURRIAK

7. artikulua.- EGEaren ezarpena eta plangintza-tresnekiko koherentzia

1.- Ordenantza  honetan  ezartzen  den  EGEa  Gobernu  Batzordeak  onartutako  proiektu  teknikoan

ezarritakoa izango da.

2.- Ordenantza honen 8. artikuluan zehaztuko da EGEaren lurralde-mugaketa.

3.- ELE bat ezarriko da, hain zuzen ere EGEaren lurralde-eremu berean. ELE horrek funtzionamendu-

gidalerro  propioak  izango  ditu,  baita  ordenantza  honetan  aurreikusitako  ingurumen-bereizgarrien

araberako mugak ere.

8. artikulua.- EGE / ELE eremuaren mugak

EGE / ELE eremuaren lurralde-mugaketari dagokionez, bi fasetan garatuko da. 1. fasea ordenantza hau

indarrean sartzen den unean hasiko da.

2. fasea 2027ko urtarrilaren 1etik aurrera hasiko da; orduan, hazi egingo da EGE / ELE eremua, 2. fase

horrek baitan hartzen dituen kaleetara zabalduko baita.

EGE  /  ELE  eremuak  “Emisio  Gutxiko  Eremua  (EGE):  lurralde-eremua”  eranskinean  definitutako

perimetroaren barruan dauden kale guztiak hartzen ditu.

Hauek dira aurreikusitako faseetako bakoitzean EGE / ELE eremuan sartzeko diren kaleak:

1. fasea

Adatseko Andre Mariaren kalea
Agirre Lehendakariaren kalea
Ahate Iturri plazatxoa
Aihotz plaza
Aihotz plazako eskailerak
Aiztogile kalea
Alaba Jeneralaren kalea
Alaba Jeneraleko pasabidea
Alamedako Markesaren plaza
Andre Maria Zuriaren plaza
Anorbin kantoia
Antepara kalea
Apaizgaitegiko kantoia
Arka kalea
Arka plaza
Arkupeko eskailerak
Arkupeko ibilbidea
Arriagako atea (2.etik 12.era arteko bikoitiak)
Arrieta kalea
Aska kalea
Bakardade kantoia
Barnekale Berria
Barrenkalea
Becerro de Bengoa kalea
Bilbo plaza (1.etik 5.era arteko bakoitiak)
Bueno Monreal kalea
Buruileria plaza
Cadena y Eleta Apezpikuaren kalea
Diputazio kalea
Eduardo Dato kalea (1.etik 43.era bitarteko

bakoitiak  eta  2.etik  38B-ra  bitarteko
bikoitiak)

Errege atea
Eskola kalea
Espainia plaza (Plaza Berria)
Euskal  Herriaren  Adiskideen  Elkartearen

kalea
Euskaldunberri plaza
Florida parkea
Floridako ibilbidea
Foru kalea (1.etik 35.era bitarteko bakoitiak

eta 6.etik 20.era bitarteko bikoitiak)
Foru plaza
Frai Zacarias Martinez kalea
Gasteiz kalea
Gernikako Estatutuaren kalea
Goiuri plaza
Harategi kantoia

Hedegile kalea
Hedegile kalea
Independentzia kalea
Jauregi kalea
Jesusen  Zerbitzarien  Fundatzailearen

kalea(1.etik 35.era bitarteko bakoitiak eta
4.etik 40.era bitarteko bikoitiak)

Kanpokale Berria
Loma Jeneralaren plaza
Martin Ttipia lekua
Mateo Benigno Moraza kalea
Memoriaren plaza
Olagibel  kalea  (1.etik  27.era  bitarteko

bakoitiak  eta  2.etik  22.era  bitarteko
bikoitiak)

Pedro Egaña kalea
Pintore kalea
Posta kalea (1.etik 33.era bitarteko bakoitiak

eta 2.etik 46.era bitarteko bikoitiak)
Posta pasabidea
Prado kalea
Probintzia plaza
Ramon Fernandez de Pierola Apezpikuaren

lorategia
San  Antonio  alea  (1.etik  27.era  bitarteko

bakoitiak  eta  2.etik  18.era  bitarteko
bikoitiak)

San Bartolomeko eskailerak
San Bizente aldapa
San Bizente Paulekoaren kalea
San Frantzisko aldapa
San Frantzisko kalea
San Frantzisko Xabierkoaren kantoia
San Ildefonso kalea
San Markos kantoia
San Migeleko eskailerak
San Migeleko zokoa
San Pedroko pasabidea
San Prudentzio Ikastetxeko kalea
San Prudentzio kalea
San Roke kantoia
Santa Ana kantoia
Santa Maria kalea
Santa Maria kantoia
Santa Maria plaza
Santo Domingo kalea
Sebastian Iradier plaza
Teresa Sanchez de Bilbao parkea

Tornu kalea
Txikita kalea
Uhaska Zaharreko kalea

Urrezko Zeledonen plaza
Zapatari kalea

2. fasea

Aldabe kalea
Aldabe plazatxoa
Badaia kalea (1.etik 23.era bitarteko bakoitiak

eta 2.etik 18.era bitarteko bikoitiak)
Tomas Zumarraga Dohatsuaren kalea (1.etik

3.era  bitarteko  bakoitiak  eta  2.etik  10.era
bitarteko bikoitiak)

Zerkabarren kalea
Peñafloridako Kondearen plaza
Eulogio  Serdan kalea (1.etik  11.era bitarteko

bakoitiak  eta  4.etik  12.era  bitarteko
bikoitiak)

Eulogio Serdan pasabidea

Felix Maria Samaniego kalea
Jesusen  Zerbitzarien  Fundatzailearen  kalea

(37.etik 53.era bitarteko bakoitiak)
Joaquin Jose Landazuri kalea
Joaquin Jose Landazuri pasabidea
Kutxa kalea
Ziudadela plaza (1. ataria)
Magdalena kalea
Manuel Diaz de Arkaia  kalea
Arriagako atea (1.etik 9.era arteko bakoitiak)
Vicente Goikoetxea kalea

9. artikulua.- EGEaren seinaleztapena

1.-  Seinaleak  jarriko  dira  EGEan  sartzeko  eta  horietatik  irteteko  lekuetan,  Trafikoko  Zuzendaritza

Nagusiaren (DGT) seinaleztapenari jarraiki. 

2.-  Trafiko-seinaleek  adierazi  behar  dute  debekatuta  dagoela  eremu  horietan  ibilgailu  motordun

kutsatzaileekin  sartzea,  baita  halakoekin  zirkulatzea  eta  halakoak  aparkatzea  ere, toki-erakundeak

seinalearen behealdean adierazitako ingurumen-bereizgarria duten ibilgailu motordunekin izan ezik.

3.-  Horrez  gain,  seinaleek  adierazi  behar  dute  EGEa  iraunkorra  den  (365  egunez,  24  orduz),  edo

murrizketak soilik egun eta ordu jakin batzuetan aplikatuko diren. 

"Ingurumen-bereizgarriak eta seinaleak, DGTren arabera" eranskinean EGEa arautuko duten seinalearen

irudi  grafikoa  jasotzen  da.  Seinale  hori  DGTaren  diseinuaren  arabera  egokituko  da,  edo,  aurrerago

halakorik balego, baita ondorengo aldaketetara ere.

4.- Seinaleztapenak irisgarritasun unibertsalaren printzipioa errespetatu beharko du. Horrez gain, seinale

guztiak euskaraz eta gaztelaniaz jasoko dira, gutxienez.

10. artikulua.- EGE / ELE eremuan sartzeko eta haren barruan aparkatzeko araubidea

EGEak  eta  ELEak  lurralde-esparru  berbera  konpartitzen  dutenez,  bertara  sartu  nahi  duten  ibilgailu

guztiek  EGEari  dagokion  ingurumen-bereizgarrien  erregulazioa  —artikulu  honetan  aurreikusitako

salbuespenekin—  zein  ELEaren  funtzionamendu-gidalerroak  bete  beharko  dituzte,  araudi  bata  zein

bestea.

1.- EGEan sartzeko araubidea:

Gasteizko udalerriko EGEan debeku da estatuko araudiak gehien kutsatzen dutenen ibilgailutzat jotako

ibilgailu motordunekin sartzea,  baita halakoekin zirkulatzea eta halakoak aparkatzea ere. Geroago, B

bereizgarria  dutenak gehituko zaizkie  debekatutako  horiei,  ordenantza  honen xedapen iragankorrean

ezarritako epeetan.

Ingurumen-bereizgarrien  araberako  murrizketak  ibilgailu  motordun  mota  guztiei  aplikatuko  zaizkie,

salbuespen hauek gorabehera:

a) Mugikortasun urriko pertsonentzat egokitutako ibilgailuak, IAOren II.  eranskineko 01 erabilera-

irizpideen araberako sailkapen-taldekoak (hala agertu behar dute zirkulazio-baimenean). Egokitu

gabeko  ibilgailuak  dituzten  eta  salbuespen  hori  eskatzen  duten  mugikortasun  urriko

pertsonentzako txartelen titularrak.

b) Mugikortasun  urria  duten  edo  gaixo  dauden  pertsonak,  baldin  eta  ez  badute  MUPentzako

txartelik, eta salbuespen hori eskatzen badute.

o Egoera hori egiaztatzen duen txosten mediko baten bidez justifikatu beharko da.

c) Zirkulazio-baimenean historikotzat katalogatuta dauden ibilgailu motordunak.

d) IEOren II. eranskinean fabrikazio-, erabilera- edo zerbitzu-irizpideen arabera ibilgailu berezitzat

sailkatutako ibilgailu motordunak  (hala agertu behar dute zirkulazio-baimenean).

o Polizia - zerbitzu-irizpidea IEOn: A-13.

o Suhiltzaileak - zerbitzu-irizpidea IEOn: A-14.

o Babes zibila - zerbitzu-irizpidea IEOn:A-15.

o Defentsa - zerbitzu-irizpidea IEOn: A-16.

o Anbulantziak - zerbitzu-irizpidea IEOn: A-07.

o Hileta-ibilgailua - zerbitzu-irizpidea IEOn: A-08.

o Sorospena errepidean - zerbitzu-irizpidea IEOn: A-05 .

o Obra-ibilgailu motordunak - zerbitzu-irizpidea IEOn: B-09 .

o Ibilgailu blindatua - erabilera-irizpidea IEOn: 22.

o Garabi jasotzailea - erabilera-irizpidea IEOn: 54.

o Zisternak - erabilera-irizpideak IEOn: 27 - 31.

o Botila-ibilgailua - erabilera-irizpidea IEOn: 14.

e) Oinarrizko zerbitzu publikoetako ibilgailu motordunak, behar bezala errotulatuta eta identifikatuta,

baldin eta salbuespena eskatu badute, honako hauek barne: 

o Titulartasun publikoko ibilgailu motordunak.

o Ordenantza onesten den egunean indarrean dauden kontratu publikoei atxikitako ibilgailu

motordunak, kontratuen mugaegunera arte.

o Titulartasun publikoko autobusak.

f) Errenta-maila baxua egiaztatzen duten eta salbuespen hori eskatzen duten pertsona fisikoak:

o Eskatzaileak ibilgailuaren titularra den pertsona fisikoa izan behar du, eta egiaztatu behar

du urteko diru-sarrera gordinak ondorio askotarako errenta-adierazle publikoa (IPREM)

halako bi baino txikiagoak direla, familia-unitateko kideen kopuruaren arabera handituta,

kasua bada, jarraian adierazten den moduan:

Familia-unitatea Urteko diru-sarrerak
1 pertsona IPREMa baino 2 aldiz gutxiago
2 pertsona IPREMa baino 2,5 aldiz gutxiago
3 pertsona IPREMa baino 2,9 aldiz gutxiago
4 pertsona IPREMa baino 3,3 aldiz gutxiago
5 pertsona IPREMa baino 3,7 aldiz gutxiago
6 pertsona edo gehiago IPREMa baino 4 aldiz gutxiago

o Eskatzailea  2025eko  urtarrilaren  1a baino  lehenagotik  izan  behar  da  ibilgailuaren

titularra.

o Salbuespena ibilgailu bakar bati aplikatuko zaio titular bakoitzeko; salbuespena ezin da

ibilgailu motordunen artean transferitu.

g) Erretiro-adinetik  hurbil  dauden  profesionalen  ibilgailu motordunak,  salbuespen  hori  eskatzen

badute:

o Beren  lanbidean  aritzeko  beharrezko  elementu  diren  ibilgailu motordunen titularrak,

baldin eta 2025eko urtarrilaren 1ean legezko erretiro-adinera iristeko gehienez 5 urteko

kotizazioa falta baitzaie.

o Eskatzailea 2025eko urtarrilaren 1a baino lehenagotik izan behar da ibilgailuaren titular.

o Salbuespena ibilgailu motordun bakar bati aplikatuko zaio titular bakoitzeko; salbuespena

ezin da ibilgailuen artean transferitu.

h) Helmuga/irtengunea  EGEaren  barruan  dauden  mantentze-  eta  konponketa-lantegiak  dituzten

ibilgailu motordunak,  gehienez  ere  7  egunerako;  astero  berritu  ahal  izango  dira  baimenak,

beharrezkoa izanez gero.

i) EGEaren barruan aparkaleku-plazen titular edo errentariak, salbuespen hori eskatzen badute:

o Eskatzailea 2025eko urtarrilaren 1a baino lehenagotik izan behar da ibilgailuaren titular.

o Eskatzailea  2025eko  urtarrilaren  1a baino  lehenagotik  izan  behar  da  aparkaleku-

plazaren titular edo errentari.

j) Ohiz kanpo, eta justifikatuz gero, Udalak salbuespena luzatu egin ahalko die aldi baterako —

ingurumen-sailkapenak axola gabe—, kasu hauetan dauden ibilgailu   motordunei  :

o Bide publikoa okupatzeko baimen berezia duten ibilgailu motordunak.

o Egoera bereziak.

o Larrialdi-zerbitzuan sartzen diren ibilgailuak.

k) Atzerriko matrikula duten ibilgailu motordunen titularrak, baldin eta ingurumen-bereizgarririk ez

izan arren ingurumen-baldintza baliokideak betetzen badituzte, eta salbuespena eskatu badute:

2027ko  urtarrilaren  1erako,  bereizgarririk  gabeko  (A)  ibilgailu motordunei sarbidea  murrizteari

dagokionez, hauek izango dira atzerriko matrikuladun ibilgailuei ezarriko zaizkien inskripzio-baldintzak:

 Motozikletak  eta  ziklomotorrak  (L  kategoria),  Euro  2  edo  goragoko  sailkapena

dutenak.

 Turismoak (M1), ibilgailu elektrikotzat, gasolinakotzat (Euro 3 edo hortik gorakoak)

edo diesel bidezkotzat (Euro 4 edo hortik gorakoak) sailkatuak.

 Kamioiak (N2, N3), autobusak eta autokarrak (M2, M3): elektrikoak, dieselak (Euro 4

edo hortik gorakoak).

2030eko  urtarrilaren  1erako,  A  eta  B  bereizgarria  duten  ibilgailu motordunei sarbidea  murrizteari

dagokionez, hauek izango dira atzerriko matrikuladun ibilgailuei ezarriko zaizkien inskripzio-baldintzak:

 Motozikletak  eta  ziklomotorrak  (L  kategoria),  Euro  3  edo  goragoko  sailkapena

dutenak.

 Turismoak (M1), ibilgailu elektrikotzat, gasolinakotzat (Euro 3 edo hortik gorakoak)

edo diesel bidezkotzat (Euro 6 edo hortik gorakoak) sailkatuak.

 Kamioiak (N2, N3), autobusak eta autokarrak (M2, M3): elektrikoak, dieselak (Euro 6

edo hortik gorakoak).

Baimenak gehienez ere 6 hilabete iraungo du.

Eskabidearekin batera, zirkulazio-baimena eta ibilgailuaren fitxa teknikoa aurkeztuko dira, edo Trafikoko

Zuzendaritza Nagusiaren agiria, ibilgailuaren ingurumen-sailkapenaren kategoria egiaztatzen duena.

l) Salbuespen gisa, eta interes orokorreko arrazoiak tarteko, EGEan sartzeko zein haren barruan

zirkulatzeko eta aparkatzeko baimena eman dakieke aurrekoak ez diren ibilgailu  motordunei,

alkatearen ebazpen arrazoitu bidez.

1.1. EGEra sartzeko murrizketatik salbuesteko eskaera, ingurumen-bereizgarrigatik

Xedapen iragankorrean adierazitako ingurumen-bereizgarriari  aplikatzeko mugak indarrean jarri  baino

lehen, eta 6 hilabetez, arrazoi horren aurrean salbuespen-eskaerak izapidetzeko denbora-tartea izango

da.

- Ingurumen-bereizgarrien araberako sarbide-murrizketaren salbuespena eskatzeko, interesdun guztiek

—pertsona fisikoa zein juridikoa izan— ELE / EGE eremuaren sarbide-kontroleko sisteman identifikatu

eta autentifikatu beharko dira, Udalaren webgunean.

- Eskabideekin batera, aplikatu beharreko kategoria edo kasu bakoitzerako eskatzen den dokumentazioa

aurkeztu beharko da.

- Izapide hori online egiterik ez duten pertsona fisikoek herritarrei laguntzeko bulegoetan (HLB) egin ahal

izango dute eskaera.

- Eskatutako salbuespenak ez dira eraginkorrak izango horien aldeko jakinarazpena jaso arte. Eskabidea

tramitatze hutsak ez du sartzeko gaituko.

- Salbuespenek gehienez ere 3 urteko indarraldia izango dute.

- Kategoriaren edo aplikazio-kasuaren arabera, indarraldia laburragoa ahal izango dute.

Alkatearen  dekretu  bidez  arautuko  dira  indarraldia  zein  salbuespenen  bat  baliogabetzeko  aukera,

beharrezkoa izango delarik erabaki hori justifikatzen duen txosten tekniko bat egitea.

Salbuespen horrek ez du gaitzen ELEan sartzeko, sartzeko baimena eduki behar baita horretarako.

1.2. Salbuespena berritzea eta galtzea

-  Salbuespenaren indarraldia amaitzen denean,  berritzeko eskatu beharko da,  eta horretarako behar

diren betekizunak betetzen direla egiaztatu.

- Salbuespena lortzeko oinarritzat hartu ziren baldintzak aldatzen badira, titularrak jakinarazi egin beharko

du, salbuespena luzatu edo eten egingo den erabakitzeko. 

- Egiaztapen hori, ahal bada, ofizioz egingo da aldian behin, eta aldian-aldian eskakizunak betetzen ez

dituzten baimenak baliogabetu egingo dira. 

- Ofizioz egiaztatzeak ez du baimenaren titularra aipatutako aldaketak jakinaraztetik salbuesten.

- ELE / EGE eremuaren funtzionamendua arautzen duten arauak behin eta berriz urratzeak dosierra

abiaraztea ekarriko du berekin, eta salbuespena aldi baterako edo behin betiko errebokatzea ebatzi ahal

izango da.

- EGE / ELE eremurako sarbide-murrizpenetatik salbuetsitako ibilgailu batek salbuespen horren onuradun

izateko baldintzetako edozein betetzeari uzten dionean, sarbide-murrizketa orokorra aplikatuko zaio.

 Udal-administrazioak egindako egiaztapenetatik ondorioztatzen bada datuak eskuratzeko baimenaren

titularrak datu edo dokumentu akastun edo faltsuekin lortu duela baimena, baimen hori atzera botatzeko

prozedurari ekingo zaio, hargatik eragotzi gabe jarduketa horri dagokion zehapen-espedientea irekitzea.

2.- ELEan sartzeko araubidea

EGEaren barruan ELE bat sortzea aurreikusten da; ELE horrek funtzionamendu-jarraibide izango ditu, IV.

Xedapen Gehigarrian xedatutakoaren arabera, EGEak eskatzen duen ingurumen-bereizgarrien mugez

gain. 

ELEaren funtzionamendu-jarraibideetan erabiltzaile-kategoria jakin batzuk definituko dira, eta horietako

bakoitzerako honako hauek egin ahal izango dira:

- Sartzeko orduak edo egunak mugatu.

- ELEan egon daitekeen baimendutako denbora-tartea mugatu.

- Hileko sarrera-kopurua mugatu.

- ELEan baimendutako ibilgailu motordunen kopurua mugatu.

IV. Xedapen Gehigarrian xedatutakoaren arabera, funtzionamendu-jarraibide horiek alkatearen Dekretu

bidez arautuko dira. 

IV. Xedapen Gehigarrian (non EGE / ELE eremuaren funtzionamendu-jarraibideetan ezarritako prozedura

azaltzen baita) xedatutakoaren arabera, sartzeko baldintzak egiaztatzeko, dagokion baimena izapidetu

beharko da.

2.1. ELE eremuan sartzeko kategoriak

Jarraian ELEra sartzerik izango duten erabiltzaileen kategoriak zehazten dira, erregistro jaki batean izena

eman ondoren: 

1.1. ELEaren barruan bizi direnak.

1.2. ELEaren barruko aparkalekuetara joan nahi dutenak.

1.3. ELEaren barruan dauden merkataritza- eta zerbitzu-establezimenduak.

1.4. ELEaren barruan zerbitzu ematea.

1.5. Mugikortasun urriko pertsonentzako aparkatze-txartelen titularrak.

1.6. Mugikortasun  urriko  pertsonentzako  txartelik  ez,  baina  mugikortasun  urria  duten  gaixo  zein

adinekoak.

1.7. Egoera bereziak.

1.8. Larrialdietako zerbitzuetako langileak.

2.2. ELEra sartzeko erregistroa

Sartzeko eskubidea duten ibilgailu motordunen titularrek alta eman beharko dute EGE / ELE eremuaren

sisteman. ELEra sartzen den ibilgailu orok sisteman erregistratuta egon behar du, eta sartzeko baimena

izan  behar  du.  Horrez  gain,  EGEari  buruzko  ordenantza  honek  ezarritako  ingurumen-bereizgarrian

ezarritako sarbide-mugak bete behar ditu.

Sarbide-baimenen titularrek eremura sartuko diren ibilgailuen matrikulak erregistratuko dituzte sisteman.

Titularren erantzukizuna izango da matrikula horiek garaiz eta behar bezala erregistratzea.

Udalak ez du ofizioz alta emango sisteman baimendutako matrikularik.

Hala ere, Udalak ibilgailu  motordun mota jakin batzuk definitu ahal izango ditu, zein, kategoriaren edo

zereginaren arabera, sarbide mugatua izan baitezakete, aldez aurreko izapiderik zein erregistrorik egin

beharrik  gabe.  ELEaren  funtzionamendu-jarraibideetan  beretan  adieraziko  da  zer  sailkapen-talde

salbuetsi daitezkeen erregistratu behar izatetik, betiere IEOren II. eranskinaren arabera.

3- EGE / ELE eremuan aparkatzea

EGE /  ELE eremuaren barruko  lurrazaleko  aparkalekuen (TAO) araubidea  eta  Hiriko  trafikoaren eta

ibilgailuen  aparkamenduaren  arauketa  eta  kontrolarengatik  ordaindu  beharreko  tasa  arautzen  duen

ordenantza fiskalean arautuko dira, hurrenez hurren.

11. artikulua.- Trafikoa murrizteko neurri espezifikoak kutsadura handiko gertakarien aurrean

Administrazio eskudunak airearen kutsadurari buruzko ingurumen-gertakaria deklaratzen badu, Udalak

kutsadura  atmosferiko  handiko  gertakarien  aurrean  jarduteko  protokoloa  aktibatuko  du,  bai  eta

horretarako alkatearen dekretu bidez ezarritako neurriak ere.

Neurri horiek izan daitezke, esaterako:

- Trafikoa murriztea, zenbait ibilgailu motordunen zirkulazioa debekatzea eremu jakin batzuetan,
hilabete, egun edo ordu jakin batzuetan.

- Herritarrei garraio publikoa edo bizikleta erabiltzeko gomendatzea, edo autoa erabili beharrean
oinez ibiltzeko.

12. artikulua.- EGE / ELE eremuan baimendutako ibilgailu motordunen erregistroa

Udalak ibilgailu motordunen erregistro bat izango du, bai EGE eremurako, bai ELE eremurako.

1.-  EGEak  eta  ELEak  lurralde-eremua  konpartitzen  dutenez,  erregistratu  egin  beharko  dira  eremu

horretara  sarrarazi  nahi  diren  ibilgailu  motordun guztiak.  Horrenbestez,  ELEaren  funtzionamendu-

jarraibideak  bete  beharko  dituzte  ibilgailu  motordun horiek  —esaterako,  aurreikusitako  ingurumen-

bereizgarriei dagozkien mugak—, edo salbuesteko bete beharreko eskakizunak.

2.- Erregistro bat egin eta kudeatuko du Udalak, non bilduko baititu indarreko Ibilgailuen Erregelamendu

Orokorrean eta haren etorkizuneko eguneratzeetan ezarritakoaren arabera, kutsatzeko ahalmena izan

arren  ordenantza  honetako  10.  artikuluan  aurreikusitako  salbuespenak  betetzen  dituzten  ibilgailu

motordunak. Baimenduta izango da ibilgailu  motordun horiekin aldi batean ELEan sartu, zirkulatu eta

aparkatzea,  baldin  eta  ELEaren  funtzionamendu-jarraibideak  betetzen  badituzte,  eta  horretarako

erregistratuta badaude.

3.- Aurreko  apartatuan  adierazitako  ibilgailu motordunen titularrek,  baldin  eta  ordenantza  honetako

artikuluetan  aurreikusitako  aldi  baterako  sartze-,  zirkulatze-  eta  aparkatze-baimenak  eskuratu  nahi

badituzte,  EGE  /  ELE  eremuan  baimendutako  ibilgailu motordunen udal-erregistroan  izena  emateko

eskatu behar dute. Eskabidean emandako datuak egiaztatu ondoren, eskabidearen emaitza eta, hala

badagokio, inskripzioa jakinaraziko zaizkio eskatzaileari.

4.- Erregistroa Datu Pertsonalak Babesteko eta Eskubide Digitalak Bermatzeko abenduaren 5eko 3/2018

Lege  Organikoan  —zein  aurrerantzean  egingo  diren  eguneraketetan—  aurreikusitako  eskakizunen

arabera kudeatuko da, betiere informazioaren segurtasuna eta konfidentizaltasuna bermatuta.

13. artikulua.- Kontrol-sistema eta datuen babesa

1.- Matrikulak  irakurtzeko  sistema  automatiko  baten  bidez  kontrolatuko  dira  udalerriko  EGE  /  ELE

eremuan  sartzen  diren  ibilgailuak,  udal-agintaritzak  erabakitako  plataforma  teknologikoaren  bitartez.

Sistema horren bidez ibilgailu jakin batek ―bidaiarien irudia jaso beharrik gabe― EGE / ELE eremura

sartzerik ba duen ala ez duen egiaztatuko da, hargatik eragotzi gabe Udaltzaingoak ezarritako arauen

urraketak kontrolatu, zaindu eta zehatzeko esleituta dituen ahalmenak.

2.- Zirkulazioa kontrolatu,  erregulatu,  zaindu eta diziplina jakin baten mende jartzeko asmoz kamera,

bideokamera zein irudiak hartu eta erreproduzitzeko beste edozein bitarteko instalatu eta erabiliko ditu

zirkulzaioa arautzeko ardura duen udal-agintaritzak, betiere Trafikoari, Ibilgailu Motordunen Zirkulazioari

 eta  Bide-segurtasunari  buruzko  Legearen  testu  bateratua  onartu  zeneko  urriaren  30eko  6/2015

Legegintzako  Errege  Dekretuan  eta  alorreko  gainerako  araudi  espezifikoan  aurreikusitako

helburuetarako, eta datuak babesteko araudian xedatutakoa betez. 

3.- Irudiak  hartzeko  gailuak  seinale  bidez  adieraziko  dira,  eta  argitaratu  egingo  da  horien  zerrenda,

bakoitzaren kokapen geoerreferentziatua adierazita.

14. artikulua.- Salgaien Hiri-banaketa (SHB) eta zamalanetarako guneak EGEan

1.- Salgaien Hiri  Banaketa (aurrerantzean SHB) hornidura-katearen azken katebegia da, salgaiak hiri-

eremuaren  barruan  banatzen  direnekoa,  hartara  establezimenduei  zein  kontsumitzaileei  zerbitzua

emanez.

2.- Bide publikoko zamalantzat ulertzen da salgai edo hornidurak establezimendu jakin batetik aparkatuta

edo geldirik dagoen ibilgailu jakin batera eramateko jarduera, zein ibilgailu horretatik establezimendura

eramatekoa. Zamalanetako jarduera SHBko zereginetan sartzen da, establezimendura bideratzen zaio,

ez kontsumitzaileari.

3.- SHB  jardueran,  salgaien  banaketa  errazteko  (zehazki,  zamalanak)  nahitaezkotzat  jotzen  diren

aparkatzeko erreserba-eremuak ezarri ahal izango dira EGEan.

4.- Oro har, Gasteizko zamalan-jardueraren araubidea Izaera Urbanoko Bideetako Erabilera, Trafikoa,

Zirkulazioa  eta  Segurtasuna  arautzen  dituen  Udal  Ordenantzaren  12.  artikuluan  zein  alkatearen

xedapenetan jasotzen da.  EGE /  ELE eremuan egin  beharreko zamalanak alkatearen dekretu  bidez

arautuko dira.

“Emisio Gutxiko Eremua (EGE): lurralde-eremua” eranskinean arautu da EGE / ELE eremuaren barruan

zamalanetan aritzeko ordutegia.

15. artikulua.- Komunikazioa eta herritarren parte-hartzea

1.- Udalak jendaurrean jarri beharko ditu EGEari buruz aurrerantzean egin ahal diren proiektu teknikoak,

gutxienez  hogeita  hamar  eguneko  epean,  Udalaren  beraren  webgune  instituzionalean  iragarkia  jarri

ondoren, eta egoki iritzitako bitartekoen bidez, betiere Ingurumenaren alorrean informazioa eskuratzeko,

jendeak parte hartzeko eta justiziara jotzeko eskubideak arautzen dituen uztailaren 18ko 27/2006 Legeak

xedatutakoaren bidetik.

2.- EGEa faseka ezartzeko egutegia prestatu da, hartara herritarrak eta sektore ekonomikoak EGEaren

ezaugarrietara  pixkanaka  ohitu  eta  egokitu  ahal  daitezen,  Xedapen  Iragankorrean  adierazitakoaren

bidetik eragin diezaien baino lehen.

16. artikulua.- Herritarren arta EGEaren kudeaketan

Udalaren webgune instituzionalean argitaratuko da EGEari buruzko informazio oro; orobat, komunikazio-

bideak jarriko  ditu  Udalak herritarren eskura,  herritarrek EGEari  buruzko izapideak bide telematikoen

bitartez kontsultatu eta kudeatzerik izan dezaten.

Izapide hori online egiterik ez duten pertsona fisikoek herritarrei laguntzeko bulegoetan (HLB)

egin ahal izango dute eskaera.

II. TITULUA.- ARAU-HAUSTEAK ETA ZIGORRAK. ZEHAPEN PROZEDURA

I. KAPITULUA.- ARAUBIDE JURIDIKOA

17. artikulua.- Zehapen-prozedura

Ordenantza  honetan  xedatutakoa  urratzeagatik  Gasteizko  Udalak  duen zehatzeko  ahala  gauzatzeko

administrazio-prozedurari ekingo dio Udalak, betiere Trafikoari, Ibilgailu Motordunen Zirkulazioari eta Bide

Segurtasunari  buruzko  Legearen  testu  bategina  onartzen  duen  urriaren  30eko  6/2015  Legegintzako

Errege Dekretuaren V. tituluaren 4. artikuluan —edo hura ordezten duen arauan— ezarritakoari jarraiki.

18. artikulua.- Erantzukizuna

Ordenantza  honetan  ezarritakoaren  kontra  egindako  arau-hausteen  erantzukizuna  arau-hauslearena

izango da, ez beste inorena.

19. artikulua.- Zehatzeko eskumena

Ordenantza honen aurka egindako arau-hausteak zehatzeko eskumena alkateari edo hark eskuordetzen

duen organoari dagokio.

II. KAPITULUA.- ARAU-HAUSTEAK ETA ZEHAPENAK

20. artikulua.- Arau-hausteak eta zehapenak

1.-  Ordenantza  honen  aurkako  egiteak  eta  ez-egiteak  administrazioko  arau-hauste  izango  dira,  eta

legean ezarritako moduan zehatuko dira.

2.- Arau-hauste astunak izango dira hauek:

a) EGEan sartzeko edo haren barruan zirkulatzeko murrizketak ez errespetatzea, ordenantza honetan

araututako baldintzetan.

b) ELEan baimenik gabe sartzea eta haren barruan baimenik gabe zirkulatzea.

3.- Arau-hauste arinak izango dira hauek:

a) ELEan baimendutako egonaldia gainditzea.

b) ELEra hilean baimendutako sarrera-kopurua gainditzea.

c) ELEan baimendutako ibilgailu motordunen kopurua gainditzea.

d) ELEra sartzeko ordutegi-murrizketak urratzea.

e) ELEra baimenean jasota ez dagoen kale batetik sartzea.

f) ELEra sartzeko baimena datu edo dokumentu akastun edo faltsuen bidez lortzea.

4.-  Ordenantza  honetan  astuntzat  tipifikatutako  arau-hausteak  200  euroko  isunarekin  zehatuko  dira,

Trafikoari,  Ibilgailu Motordunen Zirkulazioari eta Bide-segurtasunari  buruzko Legearen 80.1 artikuluan,

zein Izaera Urbanoko Bideetako Erabilera, Trafikoa, Zirkulazioa eta Segurtasuna arautzen dituen Udal

Ordenantzan eta hori garatzeko araudian xedatutakoaren haritik.

5.- Ordenantza honetan arintzat tipifikatutako arau-hausteak 90 euroko isunarekin zehatuko dira, Izaera

Urbanoko Bideetako Erabilera, Trafikoa, Zirkulazioa eta Segurtasuna arautzen dituen Udal Ordenantzan

xedatutakoaren haritik.

6.- Aurreko apartatuan ezarritako zehapenak % 30 handitu ahal izango dira, baldin eta arau-hausleak

behin baino gehiagotan hausten badu araua. Halako jokabidetzat joko da urtebeteko epean izaera bereko

arau-hauste bat baino gehiago egitea, ebazpen irmo bidez egin dela adierazi bada.

I. XEDAPEN GEHIGARRIA: ELKARRERAGINGARRITASUNA

Udalak ofizioz eskatu ahal izango ditu beste administrazio publiko batzuen esku dauden datuak, baina

bakarrik  ordenantza  honetan  araututako  betekizunak egiaztatzeko  balio  badute,  Sektore  Publikoaren

Araubide Juridikoaren urriaren 1eko 40/2015 Legearen 155. artikuluko aurreikuspenen arabera.

II. XEDAPEN GEHIGARRIA: ARAU-HAUSTE ETA ZIGORREN TAULA

Ordenantza hau indarrean jartzean, aldatu egingo da Gasteizko Udalaren hiriko bide publikoetako 

erabilerak, trafikoa, zirkulazioa eta segurtasuna arautzen dituen Ordenantzaren Trafikoko arau-hausteen 

eta zehapenen taula, honela:

1.- “Sarrera debekatzeko seinaleak” atalean, lau arau-hauste berri jaso dira, honela arautuko direnak:

  SARRERA DEBEKATZEKO SEINALEAK      

6/2015
LED

1428/03
ZAO SALATUTAKO EGINTZA LARRITASUNA ZENBATEKOA PUNTUAK

76 c 152 Egoiliarren Lehentasuneko Eremuan (ELE) sartzea edo zirkulatzea L 200

7
ZBEari
buruzko

ordenantza,
20. art.:

Egoiliarren Lehentasuneko Eremuan (ELE) baimendutako egonaldia 
gainditzea

A 90  

7
ZBEari
buruzko

ordenantza,
20. art.:

Egoiliarren Lehentasuneko Eremuan (ELE) hilean baimendutako 
sarrera-kopurua gainditzea

A 90

7
ZBEari
buruzko

ordenantza,
20. art.:

Egoiliarren Lehentasuneko Eremuan (ELE) baimendutako ibilgailu- 
motordunen kopurua gainditzea A 90

7
ZBEari
buruzko

ordenantza,
20. art.:

Egoiliarren Lehentasuneko Eremura (ELE) sartzeko ordutegi-
murrizketak ez errespetatzea A 90

7
ZBEari
buruzko

ordenantza,
20. art.:

Egoiliarren Lehentasuneko Eremura (ELE) baimenean jasota ez 
dagoen kale batetik sartzea. A 90

7
ZBEari
buruzko

ordenantza,
20. art.:

Egoiliarren Lehentasuneko Eremura (ELE) sartzeko baimena datu edo 
dokumentu akastun edo faltsuen bidez lortzea 

A 90

2.- “Sarrera debekatzeko seinaleak” atalaren barruan, aldatu egin da arau-hauste hau erregulatzen duen

artikulua:  “Sarrera  debekatzeko  agindua  ez  betetzea  (baimendutako  ibilgailuak  izan  ezik)  (adierazi

seinalea)”:

  SARRERA DEBEKATZEKO SEINALEAK      

6/2015
LED

1428/03
ZAO SALATUTAKO EGINTZA LARRITASUNA ZENBATEKOA PUNTUAK

53.1 152
Sarrera debekatzeko agindua ez betetzea (baimendutako ibilgailuak 
izan ezik) (adierazi seinalea)

L 200

3.- "Perturbazio eta kutsatzaileen emisioa" atalaren barruan, aldatu egin da arau-hauste hau erregulatzen

duen artikulua: "Ez errespetatzea ez kutsadura-gertakarietarako protokoloen ondoriozko zirkulazio-

murrizketak, ez emisio gutxiko eremuak": 

  7 PERTURBAZIO ETA KUTSATZAILEEN EMISIOA      

6/2015
LED

1428/03
ZAO SALATUTAKO EGINTZA LARRITASUNA ZENBATEKOA PUNTUAK

76.z3) 7
Ez errespetatzea ez kutsadura-gertakarietarako protokoloen 
ondoriozko zirkulazio-murrizketak, ez emisio gutxiko eremuak

L 200  

III. XEDAPEN GEHIGARRIA: DATU PERTSONALEN BABESA

Ordenantza honen esparruan, bereziki  babestuko dira Gasteizko Udalak baliatzen duen informazioan

jasotako datu pertsonalak, eta bereziki bermatuko datu pertsonalen babesak berezko dituen eskubideak.

Segurtasun-neurriak  ezarriko  dira  berme  horren  alde,  helburuak  edo  baimenak  babesten  ez  duen

trazabilitate pertsonal oro eragozteko. Oro har, Europako Parlamentuaren eta Kontseiluaren 2016/679

(EB)  Erregelamendua  —Datuak  babesteko  Araudi  Orokorra—  eta  Datu  Pertsonalak  Babesteari  eta

Eskubide Digitalak Bermatzeari buruzko abenduaren 5eko 3/2018 Legea Organikoa bete beharko dira

(bereziki  honako printzipio  hauei  dagokienez:  datuen  babesa,  tratamenduen legitimazioa,  eragindako

pertsonen  eskubideak,  datuen  babesa  diseinutik  bertatik  eta  lehenetsita,  tratamendu-eragileak,

segurtasun-arrakalak eta SENarekin bat datozen segurtasun-neurriak —egin beharreko arrisku-analisiak

eta, behar izatera, inpaktu-ebaluazioak egin ondoren—), bai eta indarrean dagoen eta une bakoitzean

aplikatzekoa den araudia ere.

IV. XEDAPEN GEHIGARRIA: ELEaren FUNTZIONAMENDU-GIDALERROEN ONESPENA

Ordenantza onesten denetik aurrera, ELErako jarraibideak prestatuko ditu organo eskudunak, zeinetan

adierazi behar baitira EGE / ELE eremurako salbuespenak, bai eta aldi baterako sarbideak izapidetzeko

eta emateko prozedura ere. 

Alkatearen dekretu bidez emango zaio bide ELE eremurako salbuespenak eta aldi baterako sarbideak

izapidetzeko  eta  emateko  prozedurari.  Dekretu  hori  dagokion  aldizkari  ofizialean  eta  Udalaren

webgunean argitaratuko da.

ELEari dagozkion salbuespenen hasierako izapide-aldia "hiru" hilabetekoa izango da gehienez ere.

XEDAPEN IRAGANKORRA

Oro har,  2027ko urtarrilaren 1era arteko luzamendua ezartzen da sarbidea ingurumen-bereizgarriren

arabera  murrizteko.  Ordenantza  honen 10.  artikuluan  xedatutakoaren  bidetik,  egun  horretatik  aurrea

(alegia, 2027ko urtarrilaren 1etik aurrera) ez dute sarbiderik izango ingurumen-bereizgarririk  ez duten

ibilgailu motordunek (A),  eta  2030eko urtarrilaren 1etik  aurrera,  ezta  B ingurumen-bereizgarria  duten

ibilgailu motordunek ere.

Azken xedapenetan lehena EGEa eta TAO berrikustea eta aldatzea.

Alkatetzaren dekretu bidez, ordenantzaren aldaketak erabaki ahal izango dira, nahitaez bete  beharreko

arau-aldaketarik  gertatuko  balitz,  ordenantzaren  edukia  arau-aldaketa  horietara  egokitzeko.  Berehala

emango  zaio  horren  berri  Osoko  Bilkurari,  berrets  dezan.  Ordenantzaren  aldaketak  eraginkor  izan

daitezen, eta aplikagarri, dena delako dekretua ALHAOn eta Udalaren webgunean argitaratu beharko da

aldatu den zatiaren edo eranskinaren testu osoa.

Udalak TAO ordenantza honetan xedatutakora egokituko du.

Azken xedapenetatn bigarrena Argitalpena eta indarrean sartzea.

Ordenantza  hau  Arabako  Lurralde  Historikoko  Aldizkari  Ofizialean  (ALHAO)  argitaratu  eta  hurrengo

egunean jarriko da indarrean, zehapen-araubideari buruzko titulua izan ezik, azken horren indarraldia 3

hilabete atzeratuko baita ibilgailu  motordunen hasierako erregistrorako ezarritako epea amaitzen den

unetik hasita.

ERANSKINA

EMISIO GUTXIKO EREMUAK (EGE) 

EMISIO GUTXIKO EREMUAK (EGE)  

EMISIO GUTXIKO EREMUA (EGE) 
IZENA: 1. fasea
ESPAZIOA (MUGAKETA): erantsitako planoaren arabera; sarrerak eta irteerak EGEari dagozkion seinale

bertikalen bidez murriztuko dira.
APLIKAZIO-DENBORA: etengabea.  

EZARTZEKO EGUTEGIA: ordenantza hau onestearekin batera. 
APARKALEKUA:  EGEaren  1.  fasean  integratutako  aparkalekua  Lurrazaleko  Aparkaldi  Mugatuaren

Zerbitzua (TAO) arautzen duen Ordenantzan ezarritakoaren arabera arautuko da.
SALGAIAK HIRIAN BANATZEA:  alkatearen dekretu batek zehaztuko du zamalanen ordutegia.  Oro har,

zamalanak  astelehenetik  larunbatera  egingo  dira,  07:00etatik  11:00etara  Zabalgunean  eta  08:00etatik

12:00etara Erdi Aroko Hirigunean. Ordutegi horiek alkatearen dekretu bidez aldatu ahal izango dira.

EMISIO GUTXIKO EREMUA (EGE)
IZENA: 2. fasea
ESPAZIOA (MUGAKETA): erantsitako planoaren arabera; sarrerak eta irteerak EGEari dagozkion seinale

bertikalen bidez murriztuko dira.
APLIKAZIO-DENBORA: etengabea. 

EZARTZEKO EGUTEGIA: 2027ko urtarrilaren 1etik. 
APARKALEKUA:  EGEaren  2.  fasean  integratutako  aparkalekua  Lurrazaleko  Aparkaldi  Mugatuaren

Zerbitzua (TAO) arautzen duen Ordenantzan ezarritakoaren arabera arautuko da.
SALGAIAK HIRIAN BANATZEA:  alkatearen dekretu batek zehaztuko du zamalanen ordutegia.  Oro har,

zamalanak  astelehenetik  larunbatera  egingo  dira,  07:00etatik  11:00etara  Zabalgunean  eta  08:00etatik

12:00etara Erdi Aroko Hirigunean. Ordutegi horiek alkatearen dekretu bidez aldatu ahal izango dira.

EZARTZEKO FASEAK 

EGEa 

EGEaren BARRUKO KALEAK

KALEA

ERANSKINA

INGURUMEN-BEREIZGARRIAK ETA EGE EREMUAREN SEINALEAK, DGTren ARABERA

ERANSKINA

INGURUMEN-BEREIZGARRIAK ETA EGE EREMUAREN SEINALEAK, DGTren ARABERA

INGURUMEN-BEREIZGARRIAK, DGTren arabera

Bereizgarririkez (A bereizgarria) Ibilgailu  motordun garbitzat  sailkatu  ahal  izateko
gutxieneko baldintzak betetzen ez dituzten ibilgailu
motordunek ez dute DGTren bereizgarririk jasoko.
Hauek  dira:  Euro  3  baino  lehenagoko  gasolina
bidezko turismoak (M1) eta furgonetak (L1) (gutxi
gorabehera,  2000ko  urtarrila  baino  lehen
matrikulatutakoak)  eta  Euro  4  baino  lehenagoko
diesel bidezko turismoak (gutxi gorabehera, 2006ko
urtarrila  baino  lehen  matrikulatutakoak);  Euro  2
baino  lehenagoko  motorrak  eta  ziklomotorrak  (L)
(gutxi  gorabehera,  2003  baino  lehen
matrikulatutakoak); eta Euro IV/4 baino lehenagoko
gasolina  zein  diesel  bidezko  autobusak  (M2  eta
M3) eta kamioiak (N2 eta N3). 

 B

Bereizgarri  hau  barne-errekuntzako  ibilgailu
motordunei esleitzen  zaie,  baldin  eta  emisioei
buruzko  azken  EURO  zehaztapenak  ez  baina
aurrekoak  betetzen  badituzte.  Bereizgarri  hau
ibilgailu  hauei  ematen  zaie:  gasolina  bidezko
turismoak eta furgoneta arinak, 2000ko urtarriletik
aurrera matrikulatuak; diesel bidezko turismoak eta
furgoneta  arinak,  2006ko  urtarriletik  aurrera
matrikulatuak;  eta  8  eserleku  baino  gehiagoko
ibilgailu motordunak eta ibilgailu motordun astunak,
gasolina  zein  diesel  bidezkoak,  2006tik  aurrera
matrikulatuak. 

C

Bereizgarri  hau  barne-errekuntzako  ibilgailu
motordunei esleitzen  zaie,  baldin  eta  emisioei
buruzko  azken  EURO  zehaztapenak  ez  baina
aurrekoak  betetzen  badituzte.  Bereizgarri  hau
ibilgailu  hauei  ematen  zaie:  gasolina  bidezko
turismoak eta furgoneta arinak, 2006ko urtarriletik
aurrera matrikulatuak; diesel bidezko turismoak eta
furgoneta arinak, 2014tik aurrera matrikulatuak; eta
8  eserleku  baino  gehiagoko  ibilgailu  motordunak
eta ibilgailu motordun astunak, gasolina edo diesel
bidezkoak, 2014tik aurrera matrikulatuak.

 ECO

Bereizgarri  hau  ibilgailu  motordun hibridoei,  gas
bidezkoei  edo  molde  bietakoei  esleitzen  zaie.
Bereizgarri  hau  ibilgailu  motordun hauei  ematen
zaie:  ibilgailu  motordun hibrido entxufagarriak,  40
kilometro  baino  gutxiagoko  autonomia  dutenak;
entxufatu  ezineko  ibilgailu  hibridoak  (HEV  eta
PHEV);  gas  natural  (GNC  eta  GNL)  bidezko
ibilgailu motordunak; eta petroliotik likidotutako gas
(GLP)  bidezko  ibilgailuak  bidezko  ibilgailuak.  C
bereizgarriaren irizpideak bete behar dituzte.

0 (urdina)

Bereizgarri hau ibilgailu hauei ematen zaie: Trafiko
Zuzendaritza  Nagusiaren  Ibilgailu  Motordunen
Erregistroan  gutxienez  40  km-ko  autonomiako
ibilgailu  motordun elektriko bateriaz hornitu (BEV),
autonomia  hedatuko  ibilgailu  elektriko  motordun
(EREV)  edo  ibilgailu  motordun elektriko  hibrido
entxufagarri  (PHEV)  gisa  sailkatutako  ziklomotor,
triziklo,  lau  gurpileko  zein  motozikleta,  auto,
furgoneta arin, 8 eserleku baino gehiagoko ibilgailu
motordun eta  merkantziak  garraiatzeko  ibilgailu
motordunek,  gutxienez  40  kilometroko  autonomia
dutenak, baita erregai-pilak dituztenek ere.”

EGE EREMUAREN SEINALEZTAPENA, DGTren ARABERA: Trafikoko Zuzendaritza Nagusiaren
MOV 21/3 jarraibidean adierazitako seinalea.

EGEak ondoren adierazten den seinalearekin seinaleztatuko dira:  “Emisio Gutxiko Eremua. Debeku da
bertan ibilgailu  motordunekin sartzea, toki-erakundeak seinalearen behealdean adierazitako ingurumen-
bereizgarria duten ibilgailuekin izan ezik”.

Panel osagarriak, ingurumen-bereizgarriaen araberako salbuespenekin:             


